
SIGABA A:  SIVISISO  
 
UMBUTO 1  
 
1.1 Fundza letheksthi lengentasi bese uphendvula imibuto lelandzelako.  
 
 Thishelanhloko wasePhakamani Senior Secondary School waya lapho 

kuthandazelwa khona njalo ekuseni ngembikwekutsi kucalwe tifundvo 
telusuku.  Ufika nje utfukutsele uyafa, uvutsa njengemlilo.  "Sanibonani 
bafundzi"  Bavume ngalokukhulu kuhlonipha bafundzi. 
 
"Bonkhe labanemaselfoni ababuye lapha embili."  Kwathulwa dvu.  Kute 
lowanyakata.  Awaphindze futsi umnumzane Khumalo emavi akhe, awasho 
sekakhulumela etulu kunakucala.  "Kuncono kutsi bothishela baniseshe manje.  
Ngininika emaminitsi lamatsatfu kuphela kutsi niphumele ebaleni nonkhe 
leniphetse emaselfoni." 
 
Kwaphuma ngamunye ngamunye, kwate kwasala bafundzi labambalwa 
kakhulu.  "Nine lenisele senitawuseshwa ngemaphoyisa kute kubonakale kutsi 
aninacala."  Asasho njalo kwatsi vu!  Bonkhe bagijimela embili nabeva ligama 
lekuseshwa ngemaphoyisa.  Kwasala bafundzi labalishumi kuphela kulabo 
labangemakhulu lamane esikolo sonkhe. 
 
Kwaletfwa libhokisi lelikhulu.  Onkhe emaselfoni afakwa khona.  "Kusasa nine 
lenime lapha embili nibuye nebatali benu kutewutsatsa lamaselfoni enu ngobe 
umtsetfo uyatiwa kutsi ningeti nawo esikolweni.  Onkhe atawunikwa batali." 

 

 
 1.1.1 Thishelanhloko nguthishela lonjani?  Khetsa imphendvulo:  
 
  A 

B 
C 

Lophetse sikolo. 
Lofundzisa esikolweni semfundvo lephakeme. 
Lohamba embili ngekufundzisa. 

 
 
(1) 

 
 1.1.2 Kusho kutsini kutsi utfukutsele uyafa?  Khetsa imphendvulo:  
 
  A 

B 
C 

Sewufuna kufa ngekutfukutsela. 
Utfukutsele kakhulu. 
Uyatitfukutselisa. 

 
 
(1) 

 
 1.1.3 Utfukutseliswe yini Thishelanhloko?  Khetsa imphendvulo:  
 
  A 

B 
C 

Kufika ledi kwebafundzi. 
Kungenti umsebenti wesikolo. 
Kwephula umtsetfo wesikolo. 

 
 
(1) 

 
 1.1.4 Leligama lelitsi 'vu' lisho kutsini?  Khetsa imphendvulo:  
 
  A 

B 
C 

Bafundzi baphuma ngebunyenti bagcwala embili. 
Bafundzi bamemeta. 
Bafundzi bakhala. 

 
 
(1) 

 1.1.5 Khetsa ligama leSiswati lelisho iselfoni:  
 
  A 

B 
C 

Mahambanendlwana. 
Mabonakudze. 
Makhalekhukhwini. 

 
 
(1) 

 
 1.1.6 Yini leyabangela bafundzi labanemaselfoni batsi vu!  Embili?  
 
  A 

B 
C 

Bebasaba emaphoyisa. 
Bebafuna  kubaleka. 
Bebasaba thishelanhloko. 

 
 
(1) 

 
 1.1.7 Wabacela kangaki Thishelanhloko bafundzi kutsi labanemaselfoni 

bete embili?  Bhala imphendvulo yakho ngemagama.  
 
(2) 

 
 1.1.8 

 
1.1.9 

Ucabanga kutsi ayiswa kuphi lamaselfoni? 
 
Labafundzi labambalwa labasala bebangakanani kulabo 
labalishumi labasala ekugcineni?  Khetsa imphendvulo: 

(1) 
 
 
 

 
  A 

B 
C 

Bebabanyenti kunabo. 
Bebabancane kunabo. 
Bebalingana. 

 
 
(1) 

 
 1.1.10 

 
1.1.11 
 
1.1.12 
 
1.1.13 
 
 
1.1.14 
 
 
1.1.15 

Bekafanele yini Thishelanhloko kuwatsatsa lamaselfoni? 
 
Bhala bubili bubi bekuya neselfoni esikolweni. 
 
Bhala bunye buhle bekuya neselfoni esikolweni. 
 
Bebabangaki bafundzi basePhakamani Senior Secondary School?  
Bhala imphendvulo yakho ngetinombolo. 
 
Lesikolo sasePhakamani Senior Secondary School siyamati 
Nkulunkulu.  Sekela lombono. 
 
Lesikolo sasePhakamani sicala kunawaphi emabanga, sigcine 
kuwaphi?  Khetsa imphendvulo: 

(2) 
 
(2) 
 
(1) 
 
 
(1) 
 
 
(2) 

 
  A 

B 
C 

Libanga 1 – 7 
Libanga 5 – 9 
Libanga 8 – 12 

 
 
(1) 

 
 1.1.16 Sakabani sibongo saThishelanhloko walesikolo sasePhakamani? (1) 

1.2 Fundza letheksthi lengentasi bese uphendvula imibuto letawulandzela.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 1.2.1 Simo sebuso balabantfu labakulesibonwa sikhombani?  Khetsa 

imphendvulo ibe yinye kuleti letilandzelako: 
 

 
  A 

B 
C 

Kujabula. 
Lutsandvo. 
Kumangala. 

 
(1) 

 
 1.2.2 Khetsa ligama lelingachaza bunjalo baMbhede:  
 
  A 

B 
C 

Ligovu. 
Umpheki. 
Somabhizinisi. 

 
 
(1) 

 
 



Siswati Lulwimi Lwesibili Lwekwengeta (SAL)/P1      6                                  DBE/Lweti 2010 
NSC 

Emalungelo agodliwe                                                Phenya 

 
 
 1.2.3 Ngabe imali yaMbhede iphelela kuphi nawubuka lesibonwa?  

Khetsa imphendvulo ibe yinye kuleti letilandzelako. 
 

 
  A 

B 
C 

Emahhashini. 
Etosweni nasetjwaleni. 
Ekudleni kwasekhaya. 

 
 
(1) 

 
 1.2.4 Bantfwana nankhosikati waMbhede bebashiba ngani?  Khetsa 

imphendvulo ibe yinye kuleti letilandzelako: 
 

 
  A 

B 
C 

Inyama. 
Umbhidvo. 
Liklabishi nemazambane. 

 
 
(1) 

 
 1.2.5 

 
1.2.6 
 
1.2.7 
 
 
1.2.8 

Yini leyetfusa Mbhede? 
 
Kubangelwa yini kutsi umkaMbhede ajabulele kutsi umbambile? 
 
Ngabe uyavumelana yini nalesento saMbhede sekosa inyama 
kube ekhaya abayidli?  Sekela umbono wakho. 
 
Kulesibonwa yini leyosiwa nguMbhede?  

(2) 
 
(1) 
 
 
(2) 
 
(1) 

 
                                                                                            SAMBA SIGABA A:  30 

SIGABA B:  SIFINYETO 
 
UMBUTO 2 

 

 
Fundza letheksthi lelandzelako bese ubhala emaphuzu abe sikhombisa ngekubaluleka 
kwetilwane, lavetwe kuletheksthi, ngemagama langema- 40 – 50.  
 
Lamaphuzu wabhale ngemagama akho.  Khombisa linani lemagama lowasebentisile 
ekugcineni kwemphendvulo yakho. 

  

 
Tilwane tibaluleke kakhulu emhlabeni jikelele, ngako-ke kufanele tilondvolotwe njalo. 
Kukhona tilwane letisetjentiswa ekwenteni imisebenti yasekhaya.  Tinkhomo 
siyatibophela silime ngato siphindze sitfutse ngato imitfwalo.  Timbongolo nemahhashi 
kuyasetjentiswa kwetfwala imitfwalo nanjengetitfutsi.  Tinjalo nje letilwane tiyindlela 
leshiphile yekutfutsa ngobe atidzingi emafutsa ekuhamba. 
 
Tilwane tiphindze tisinikete kudla.  Buka ngobe tinkhomo netimbuti tisinika lubisi 
siphindze sitihlabe sidle inyama yato.  Inyama kudla lokutsandvwa bantfu labanyenti. 
Phela kukhona bantfu labangakuvundza ute uyokufa nawungabancisha inyama. 
 
Kunetimphahla letinhle letakhiwa ngetikhumba tetilwane; njengemajazi, ticatfulo, 
emabhande, tikhwama, emabhuluko nemaloko.  Nawugcoke imphahla leyakhiwe 
ngesikhumba utsatfwa njengemuntfu losesitayeleni.  Nasemandvulo kwakwembatfwa 
tona tikhumba tetilwane. 
 
Kunemitsi yesilumbi neyesintfu leyakhiwa ngemafutsa etilwane.  Tinyanga 
tiyawahlanganisa netimphandze tetihlahla ekwelapheni.  Kukhona nemaphilisi lakhiwe 
ngemafutsa etilwane. 
 
Kuphepha kwetfu ngalesinye sikhatsi kwesekeleke etilwaneni.  Inja igadza likhaya. 
Likhaya lelinenja alimane nje lihlaselwe  tigebengu.  Ngisho nemaphoyisa 
ayatisebentisa tinja kutfungatsa luhala lwetigebengu.  
 
Kulesinye sikhatsi tilwane tiyasetjentiswa kutijabulisa.  Kukhona tilwane letisetjentiswa 
emijahweni njengemahhashi.  Tindlovu tiyasetjentiswa kujabulisa bantfwana  
nakuneselekisi.  
 
Tilwane tibuye tibe lusito kubantfu labadzinga imali.  Kukhona batali labafundzisa 
bantfwababo ngemali labayitfola ngekutsengisa tinkhomo netinkhukhu.  Nangabe 
ufuyile usuke unemali ngobe lemfuyo uyayitsengisa ikunike imali. 

  

 
 SAMBA SIGABA B: 10 

SIGABA C:  LUHLELO NELULWIMI 
 
UMBUTO 3 
 
3.1 Fundzisisa lemisho lelandzelako bese uyasho kutsi KULICINISO nobe 

KUNGEMANGA. 
  

 
 3.1.1 

 
3.1.2 
 
3.1.3 

Indzawo lapho sibeka khona timphahla ekhaya kusesitolo. 
 
Lapho kutselwa khona phethiloli kusegalaji.  
 
Indzawo lapho kutsengwa khona inyama kusesilaheni. 

(1) 
 
(1) 
 
(1) 

 
3.2 Khetsa imphendvulo ibe yinye kuleti letilandzelako:   
 
 3.2.1 Bafundzi lababutselwe ndzawonye bafundza.  
 
  A 

B 
C 
D 

Sikolo. 
Likilasi. 
Lihhovisi.  
Licembu.  

 
 
 
(1) 

 
 3.2.2 Babe, make nebantfwana benta ...  
 
  A 

B 
C 
D 

sibongo.  
liguma. 
libutfo. 
umndeni.  

 
 
 
(1) 

 
3.3 Phindza ubhale lemisho lelandzelako, bese ubhala ligama LINYE 

esikhundleni semagama ladvwetjelwe.  Khetsa imphendvulo kuleti 
letilandzelako: 

  

 
 inkhomati;   litfokati;   lizinyane;   luswane;   inkhabi   
 
 3.3.1 

 
3.3.2 
 
3.3.3 

Ngitsite ngisahamba ngabona umntfwana wembuti. 
 
Babe uchamuke achuba inkhomo lensikati. 
 
Dzadzewetfu uphetse umntfwana lomncane. 

(1) 
 
(1) 
 
(1) 

3.4 Phindza ubhale lemisho, esikhundleni semagama ladvwetjelwe ufake 

emagama lasho lokufanako nawo.  Khetsa imphendvulo kuleti letilandzelako: 
  

 
 umnyango;   emabhuku;   umfundzisi   
 
 Sibonelo: 

Umbuto:  Make ushanyela libala. 
Imphendvulo:  Make ushanyela ligceke. 

  

 
 3.4.1 

 
3.4.2 
 
3.4.3 

Thishela ngumuntfu lobalulekile esikolweni. 
 
Bantfwana balahle tincwadzi tabo teSiswati. 
 
Ubovala sivalo nawungena. 

(1) 
 
(1) 
 
(1) 

 
3.5 Sebentisa leligama emshweni kukhomba kutsi uyalati kutsi lishoni. 

Hhawu! 
  

(2) 
 
3.6 Cedzela letaga letilandzelako:   
 
 3.6.1 

 
3.6.2 

Likati lilala e ... 
 
Liso liwela umfula u ... 

(1) 
 
(1) 

 
3.7 Fundza lenkhulumo bese uphendvula imibuto lelandzelako. 

 
Tsine sishayiswa ngemantfombatane labanga umsindvo eklasini ngoba vele 
emantfombatane ayakutsandza kukhuluma.   

  

 
 3.7.1 

 
3.7.2 
 
3.7.3 

Uyavumelana yini naloku lokushiwo ngulenkhulumo lengenhla? 
 
Usho ngani? 
 
Bobani labangaphatseka kabi ngalenkhulumo lengenhla? 

(1) 
 
(1) 
 
(1) 

   [18] 
 
UMBUTO 4 
 
4.1 Bhala sipelingi lesifanele kulamagama ladvwetjelwe kulemisho lelandzelako.  
 
 4.1.1 

 
4.1.2 
 
4.1.3 

Indodza isebenta eJozi. 
 
Babe ufuye inkomo. 
 
Umuti wakitsi uphasi kwentaba. 

(1) 
 
(1) 
 
(1) 

 
4.2 Bhala sifinyeto salamagama ladvwetjelwe.  Khetsa timphendvulo etibayeni.  
 
 4.2.1 

 
 
4.2.2 

Kunjani Mfundisi Mlambo? 
(Mfu.,  Mfhu., Mf.) 
 
Dokotela wami ulungile. 
(dkt., DKt., Dkt.) 

 
(1) 
 
 
(1) 

4.3 Condzanisa nabu bulili lobukuKHOLOMU A na B.   
 

KHOLOMU A KHOLOMU B  
4.3.1 
 
4.3.2 
 
4.3.3 
 
4.3.4 

Indvodza  
 
Intfombatana 
 
Lijaha 
 
Make 

A

B

C

D

E

intfombi  
 
babe 
 
malume 
 
umfana 
 
umfati 

 (4 x 1)  (4) 
 
4.4 Phendvula lemibuto lelandzelako: 

Sibonelo:  Nangabe sihlahla singasisinye, titimbili sitsi: ... letimbili. 
Imphendvulo:  Tihlahla. 

  

 
 4.4.1 

 
4.4.2 

Nangabe umfana angasimunye, bababili sitsi: ... lababili. 
 
Uma sikolo singasisinye, titimbili sitsi: ... letimbili. 

(2) 
 
(2) 

 
4.5 Cala lomusho ngeligama lelibiyelwe. 

Sibonelo:  Mandla udla kudla. (itolo) 
Imphendvulo: Itolo Mandla udle kudla. 

 

 
 4.5.1 

 
4.5.2 
 
4.5.3 

Make upheka kudla. (itolo) 
 
Masesi uyafundza. (kusasa) 
 
Tsine siyadla. (cha) 

(1) 
 
(1) 
 
(1) 

 
4.6 Bhala ligama lelifanele etikhaleni. 

 
Sibonelo:  Inja  ... luma umfana. 
 
Imphendvulo:  Inja iluma umfana. 

 

 
 4.6.1 

 
4.6.2 

Thishela ... fundzisa bantfwana. 
 
Bomake ... tsenga emakhekhe. 

(1) 
 
(1) 

 
4.7 Yakha imisho lelandzelako:  
 
 4.7.1 

 
4.7.2 

Umusho losho lokwenteka nyalo. 
 
Umusho losho lokwenteke itolo. 

(2) 
 
(2) 

  [22] 

UMBUTO 5 
 
Kulungisa emaphutsa.   
 
5.1 Lungisa lemisho lelandzelako ngekufaka timphawu tekufundza letifanele.  
 
 5.1.1 

 
5.1.2 
 
5.1.3 
 
5.1.4 
 
5.1.5 

Satsenga naku lokulendzelako emarula emacandza netikhwama. 
 
Hamba ke uyodlala 
 
Iosesihlahleni uyokwehla 
 
Maye wangetfusa Tfolakele. 
 
Butimba bulisiko lesive kusho babe.                                                    

(2) 
 
(2) 
 
(2) 
 
(2) 
 
(2) 

 
5.2 Fundza lemisho lelandzelako bese ulungisa emaphutsa elulwimi:  
 
 5.2.1 

 
5.2.2 
 
5.2.3 
 
5.2.4 
 
5.2.5 

Ummbila uphekiwa ngemanti lamancaninyana. 
 
Wamsita ngekumthwalela umthwalo wakhe. 
 
Uqala ngekutfukusa sinkhwa emphuphini. 
 
Lihlanya litsandza kudlala nalabanye. 
 
Bugebengu abusiyo into lehle eveni. 

(2) 
 
(2) 
 
(2) 
 
(2) 
 
(2) 

   [20] 
 

SAMBA SIGABA C:
  

60 

SIGABA D:  TEMIBHALO 
 
Kulesigaba kunetincwadzi letimbili.  Khetsa ibe yinye uphendvule ngayo.   
 
UMBUTO 6:  IDUBUKELE – ET Mthembu 
 
TINDZABA LETIMFISHANE    
 
Fundza lomgamu longentasi lotsetfwe endzabeni lemfishane 'Mudle Mali yakhe' bese 
uphendvula imibuto letawulandzela. 

 
'Cha babe, ungete waphike kungivala umlomo ngelite.  Lamuhla ngifuna kulati liciniso 
nangabe usatsi mfati lapha kimi.  Ngephandle kwaloko, mine ngitawubutsa emakululu 
ami ngobe kusho kutsi wena awusangitsatsi njengemsiti wakho.  Buka ngobe ngivile 
kutsi lamadvodza akushiya nemlayeto welemancamu.  Ngitjele Khathwane yini?' 

 
6.1 Lona lokhulumako aze atsi ufuna liciniso yini lena layibona kuKhathwane 

lekhombisa kutsi unenkinga?  Bhala kube KUBILI. (4) 
 
6.2 Bekuyini  inkinga yaKhathwane?   (2) 

 
6.3 Lisu lini lelentiwa nguLaMatsenjwa kusindzisa umntfwanakhe? (2) 

 
6.4 Ngabe sihloko lesitsi 'Mudle Mali Yakhe' siyahambisana yini nalendzaba? 

Sekela imphendvulo yakho. (2) 
 
6.5 Bekubobani emagama ebantfwana baLaMatsenjwa. (2) 

 
6.6 Ucabanga kutsi yini leyenta LaMatsenjwa ente sengatsi uyahambisana 

naloku bekushiwo nguKhathwane. 
  

(2) 
 
6.7 Kulendzaba Khathwane uvetwe angumuntfu longaketsembeki.  Bhala kube 

KUBILI lokukhombisa lokungetsembeki. (4) 
 
6.8 Sifundvo sini lesitfolakala kulendzaba? (2) 
   [20] 

 
NOBE 

UMBUTO 7:  SEKUHLWILE – AG Malindzisa 

 
TINGANEKWANE 

 
Fundza lesicashunwa lesingentasi lesitsetfwe enganekwaneni letsi 'Litje 
LikaNtunjambili' bese uphendvula imibuto letawulandzela. 

 
Labantfu bebakhe lena phasi nelive lakaNgwane, bakhe eceleni kwetintsaba lapho 
bahlala khona.  Labantfu bebafuyile batinjinga, banetinkhomo, timbuti, timvu, 
timbongolo, emahhashi kanye nalokunye nje lokufuywako.  Noma bebahlala 
bajabulile, bebahlushwa yintfo yinye emphilweni yabo, bebete bantfwana.  Loko 
kwabaphatsa kabi kakhulu.  Baya etinyangeni letinyenti kodvwa bangaphumeleli 
kutfola umntfwana. 

 
7.1 Bobani labantfu lekukhulunywa ngabo ngenhla? (2) 

 
7.2 Ngumuntfu lonjani lobitwa ngenjinga? (1) 

 
7.3 Bekuyini inkinga yalabantfu lababili? (2) 

 
7.4 Nguyiphi imizamo lebayenta kucatulula lenkinga? (2) 

 
7.5 Ngabe yagcina icatululekile yini lenkinga yabo?  Chaza. (2) 

 
7.6 Belitsini lisiko laleyondzawo? (2) 

 
7.7 Utsini umbono wakho ngalelisiko?  Belilihle noma belingasikahle?  Nika 

sizatfu semphendvulo yakho. (3) 
 
7.8 Yini leyenteka ngenca yekungalilandzeli lelisiko? (2) 

 
7.9 Kwaba yini sincumo sabo nakwenteka lenkinga? (2) 

 
7.10 Wena bewungentani kube bewungulabantfu? (2) 
  [20] 

 
 SAMBA SIGABA D:

SAMBA SAKO KONKHE:
 20 

120 
 


